
Қазіргі кезде адамзат мыңдаған жылдар бойы əртүрлі ауруларды емдеу жəне алдын-алу үшін 

өсімдіктер əлемін пайдаланып келеді. Бүгінгі күні біз синтетикалық жолмен жасалған таблеткалар мен 
ерітінділерді қолдансақ та, алғашқы дəрі-дəрмектер өсімдік материалдарынан алынған болатын. 
Сондықтан оның бөлімдерімен фармакогнозия – дəрілік өсімдіктер, оларды жинау, сақтау жəне олар-
дан емдік препараттарды дайындау туралы ғылым бүгінде белсенді қолданысқа ие. Осыған 
байланысты Қазақстандағы қол жетімді Euphorbia rapulum (репа сүттіген) өсімдігі түрінен биология-
лық белсенді кешен алу жолын ұсыну, оның емдік қасиеттері мен пайдасын зерттеу өзекті мəселелер-
дің бірі. 

Зерттеу нысандары – Алматы облысы, Еңбекшіқазақ ауданы, Сөгеті тауларынан гүлдену кезеңінде 
жиналған Сүттігендер (Euphorbiaceae) тұқымдасына Euphorbia rapulum (репа сүттіген) өсімдігінің жер 
үсті бөлігі мен тамыры. Euphorbia өсімдік түрлері республикада Алтайдан Каспийге дейін барлық 
жерде өседі. Euphorbia rapulum тоник, қан тазартқыш жəне ынталандырушы қасиеттерге ие. Сонымен 
қатар, халық медицинасында ревматизм, подагра, қатерлі ісік, құрысулар, қышыма аурулары үшін 
қолданылған зат екендігі дəлелденген болатын. 

Зерттеу барысында бір жəне екі жүйелі қағазды хроматографиялық əдістер көмегімен əртүрлі 
еріткіштер жүйесінде, арнайы айқындағыштарды қолдану арқылы Euphorbia rapulum (репа сүттіген) 
өсімдігің тамыры мен гүлінің негізгі биологиялық белсенді заттары – фенолды қосылыстар, кумарин-
дер, флавоноидтар, амин қышқылдары жəне тері илегіш заттар екені анықталды. 

Euphorbia rapulum (репа сүттіген) өсімдігінің гүлі мен тамырының негізгі биологиялық белсенді 
заттардың сандық жəне сапалық құрамдарының зерттеулері ҚР Мемлекеттік Фармакопеядағы І 
əдістемелік нұсқаулар бойынша жүргізілді. Нəтижесінде келесідей мəліметтер белгілі болды: 
Euphorbia rapulum тамырының ылғалдылығы – 5,84%, күлділігі –7,21%, экстрактивті заттар (80% 
сулы-спирт) – 17%, (70%) – 19,3%, (50%) – 11,8%, (30%) – 11,2%. Euphorbia rapulum гүлінің ылғал-
дылығы – 5,63%, күлділігі –9.63%, экстрактивті заттар (80% сулы-спирт) – 36%, (70%)- – 44,3%, (50%) 
– 32,3%, (30%) – 31,1%, органикалық қышқылдар – 0,92%, флавоноидтар – 3,0%, тері илегіш заттар – 
0,16 %, кумариндер – 0,41%.  

Зерттеу жұмыстары əлі де жалғасуда. 

